
১৫০
বেল্লিক রামায়ণ।







তাহা ছাড়া, বেল্লিক উপরে রাগ এবে।

তাই চেষ্টা করে কিসে তাহারে ফাঁসাবে॥

বেল্লিক আমার বাড়ী কভু না আসিত।

কেমনে সন্ধান তার সেই ব্যক্তি পেত॥

কেমনে আমার বাড়ী করিয়ে প্রবেশ।

পারিত করিতে চুরি—শঠতার শেষ॥

অবশ্য দর্পই তারে পথ দেখায়েছে।

অথবা দর্পই তারে বাহির করেছে॥

তার পর শ্যায়নামো করি তার সনে।

পাঠায়ে নিজেই দেছে অই দূরস্থানে॥

এক্ষণে করুণা ভিক্ষা মাগে এ অধম।

সহজে নিষ্কৃতি যেন পায় না দুর্জ্জন॥”

শুনিয়া রাজার বাণী তবে ত পুলিস।

দর্পেরে চালান দেয়, মনেতে হরিষ॥

ভাবে দর্প—“মম দর্প হইল যে চূর।

না রহিল সমাজেতে আর কিছু ভূর্॥

হায় হায় এতখানা হইবে যে শেষে।

কে জানিত আগে তাহা, পুড়িব হুতাশে॥

ভাল, এর প্রতিশোধ আমি কি না লব।

কেমনে আমার হাত এড়াবে দেখিব॥

যুঘু দেখিয়াছে সেই, দেখেনিক ফাঁদ।

বুঝিকে আমার বল, এইবারে চাঁদ॥

